
Annwyl Arglwydd Dubs,
Addysgu Cymraeg yn orfodol

Yn ystod ein sesiwn dystiolaeth gyda Phwyllgor D Cynulliad Seneddol Prydain
ac lwerddon ar 24 Mehefin 2019, codwyd cwestiwn mewn perthynas ag elfen
orfodol y Gymraeg fel pwnc yng Nghyfnod Allweddol 4. Gwnaethom addo
darparu rhywfaint o wybodaeth ychwanegol i roi eglurder ar y sefyllfa yma
yng Nghymru.

Mae adrannau 105 a 106 o Ddeddf Addysg 2002 yn gwneud darpariaethau

i'r Gymraeg (fel pwnc) fod yn elfen orfodol yn y Cwricwlwm Cenedlaethol
mewn ysgolion cyfrwng Cymraeg a Saesneg hyd ddiwedd Cyfnod Allweddol 4
(hynny yw tan 16 oed). Mae'r Cwricwlwm Cenedlaethol yn berthnasol i
ysgolion sy’n gweithredu yng Nghymru yn unig.

Yng Nghyfnod Allweddol 4, mae ysgolion yn cofrestru disgyblion naill ai ar
gyfer TGAU Cymraeg iaith gyntaf, TGAU Cymraeg ail iaith, neu ddim yn eu
cofrestru ar gyfer unrhyw gymhwyster. Er bod Cymraeg yn bwnc gorfodol yn
y cwricwlwm cenedlaethol, nid yw'n orfodol cofrestru dysgwyr i sefyll
arholiad TGAU neu gymhwyster arall. Er ei bod yn orfodol astudio Cymraeg
iaith gyntaf neu ail iaith fel pwnc, ysgolion sy'n penderfynu pa fath o
gymhwyster i gofrestru ar ei gyfer a gwneir y penderfyniadau hynny yn

lleol. Fodd bynnag, mae'r Gorchymyn Cymraeg Ail laith (Gorffennaf 2015) yn

datgan y dylai fod asesiad ac achrediad priodol ar gael i bob dysgwr.


https://www.legislation.gov.uk/ukpga/2002/32/contents
https://s3-eu-west-1.amazonaws.com/hwb-live-storage/ff/9f/57/de/d8f44d238d7e8f64a280a7ee/welsh-second-language-in-the-national-curriculum.pdf

Rwy'n gobeithio bod y wybodaeth uchod a'r sesiwn dystiolaeth yn
ddefnyddiol i'ch ymchwiliad. Mae croeso ichi gysylltu a ni os hoffech gael
unrhyw eglurhad pellach ar y meysydd a godwyd.

Yn gywir,

